
օրենքների հիմնական դրույթները, նորմատիվ և իրավական ակտերը, կրթության բովան-

դակությունն արտացոլող փաստաթղթերը (կրթակարգ, չափորոշիչներ, ծրագրեր և այլն),  

✓ կիրառել մանկավարժության և հոգեբանության սկզբունքներն ու հիմնական դրույթները,  

✓ նկարագրել գործունեության ընթացքում սովորողների տարիքային զարգացման և անհա-

տական առանձնահատկությունները, նրանց ուսուցման, կրթության, դաստիարակության և 

սոցիալականացման օրինաչափություններն ու հաղորդակցման ձևերը,  

✓ քննարկել և ձևակերպել սովորողների և ուսուցչի իրավունքներն ու պարտականություն-

ները, նպաստել ընտանիքի, շրջակա միջավայրի և հասարակության հետ սովորողների 

փոխհարաբերությունները կարգավորող էթիկական և իրավական նորմերի արմատա-

վորմանը: 

Գործնական մասնագիտական կարողություններ․ 

 Դասընթացի ունկնդիրները ունակ կլինի՝ 

✓ պլանավորել և իրականացնել սովորողների ուսուցումը՝ հանրակրթության պետական և 

առարկայական չափորոշիչներին համապատասխան, ապահովել կրթական ծրագրերի 

կատարումը, հանրակրթական առարկայական չափորոշիչներով ամրագրված գիտելիք-

ների, կարողությունների և հմտությունների պարտադիր նվազագույն պահանջների յու-

րացումը սովորողների կողմից, 

✓ կազմել առարկայական թեմատիկ և դասի պլաններ՝ ըստ առարկայի նպատակների և 

սովորողների տարիքային, հոգեբանական զարգացման և անհատական առաձնահատ-

կությունների և կարիքների, 

✓ կիրառել դասավանդման տարբեր արդյունավետ մեթոդներ և ժամանակակից տեխնոլո-

գիաներ՝ հաշվի առնելով դասավանդվող առարկայի և սովորողների տարիքային խմբերի 

առանձնահատկությունները, 

✓ նպաստել սովորողների մեջ ազգային և համամարդկային արժեհամակարգերի արմատա-

վորմանը, կրթական կարիքների բավարարմանը. 

✓ նպաստել նրանց մեջ ինքնակառավարման տարրերի ձևավորմանը՝ հաշվի առնելով 

յուրաքանչյուրի անհատական կարողությունները, 

✓ զարգացնել սովորողների մեջ ինքնուրույնություն, նախաձեռնողականություն և ստեղծա-

գործական ու վերլուծական ունակություններ, 

✓ հարգել և պաշտպանել սովորողի իրավունքներն ու ազատությունները, պատիվն ու ար-

ժանապատվությունը, 

✓ համագործակցել սովորողների ծնողների կամ նրանց օրինական ներկայացուցիչների հետ՝ 

ընտանեկան դաստիարակության  և սովորողների կրթության կազմակերպման հարցերում.   

✓ համագործակցել գործընկերների հետ` փորձի փոխանակման և մասնագիտական գործու-

նեության արդյունավետության բարձրացման նպատակով,  

✓ Շարունակական կրթությամբ և վերապատրաստման միջոցով հետևողականորեն 

կատարելագործել իր առարկայական և մասնագիտական գիտելիքներն ու հմտությունները, 

մասնագիտական տեղեկույթը համակողմանիորեն վերլուծելու կարողությունները։ 

Ընդհանրական (փոխանցելի) կարողություններ․  

Դասընթացի ունկնդիրները ունակ կլինի՝  

✓ քննադատաբար վերլուծել և մեկնաբանել ուսումնական գործունեությունը, գնահատել դրա 

բաղադրիչների դերը ուսուցման և դաստիարակության գործընթացում, 

✓ որոնել-գտնել օբյեկտիվ և արդյունավետ լուծումներ գործնական-մանկավարժական և 

սոցիալական նոր և անծանոթ իրադրություններում,  

✓ մասնագիտական գործունեության ընթացքում ապահովել ազգային և համամարդկային 



3 

 

արժեքների փոխհարաբերակցությունը,  

✓ կիրառել ձեռք բերած գիտելիքները պրակտիկայում, կազմակերպել նախագծային աշխա-

տանքներ, բանավեճեր, պատրաստել զեկուցումներ, մանկավարժական գործունեության 

մեջ դրսևորել քննադատական և ստեղծագործական մտածողություն, 

✓ կազմակերպել և պատասխանատվություն կրել թիմային աշխատանքի համար, ընդունել 

միասնական որոշումներ, 

✓ ապահովել դրական և կայուն սոցիալական փոխհարաբերություններ գործընկերների և 

շրջակա միջավայրի հետ, ռեֆլեքսիվ վերաբերմունք դրսևորել սեփական վարքագծի 

նկատմամբ,  

✓ ստեղծել և կառավարել ուսուցիչ-աշակերտ-ընտանիք համատեղ գործունեության համա-

գործակցային միջավայր,  

✓ հանրությանը համակողմանի և փաստարկված ներկայացնել ու փոխանցել մանկավար-

ժության ոլորտին առնչվող տեղեկությունները,  

✓ պատասխանատվությամբ վերաբերվել և իրականացնել մանկավարժի մասնագիտական 

բարեվարքության կանոններին համապատասխան գործունեություն, 

✓ արդյունավետ օգտագործել տարատեսակ տեղեկատվական աղբյուրները (գրադարաններ, 

ինտերնետ ռեսուրսներ, էլեկտրոնային գրադարաններ, գիտական հոդվածներ և հաշ-

վետվություններ)՝ դրսևորելով տեղեկատվական գրագիտություն (որոնել, ընտրել և մշակել 

անհրաժեշտ տեղեկությունները), 

✓ օգտվել տեղեկատվական և հաղորդակցական տեխնոլոգիաներից, ծրագրերից և 

ծրագրային փաթեթներից, պահպանել տեղեկատվական աղբյուրների օգտագործման 

բարոյական և իրավական նորմերը, ակադեմիական ազնվության չափանիշները։  

 

II. ԴԱՍԸՆԹԱՑԻ ՄՈԴՈՒԼՆԵՐԸ ԵՎ ԴՐԱՆՑ ՀԱՏԿԱՑՎՈՂ ԿՐԵԴԻՏՆԵՐԸ 

 

1. Կրթության օրենսդրական հիմք 1 կրեդիտ  

(4 ժամ՝ լսարանային, 26 ժամ ինքնուրույն և արտալսարանային), 

2. Հոգեբանություն 3 կրեդիտ  

(12 ժամ՝ լսարանային, 78 ժամ ինքնուրույն և արտալսարանային), 

3. Մանկավարժության ընդհանուր հիմունքներ 5 կրեդիտ 

(20 ժամ՝ լսարանային, 130 ժամ՝ ինքնուրույն և արտալսարանային), 

4. Տեղեկատվական և հաղորդակցական տեխնոլոգիաների կիրառումը մասնագիտական 

ոլորտում 7 կրեդիտ 

( 28 ժամ՝ լսարանային, 182 ժամ՝ ինքնուրույն և արտալսարանային), 

5. Ուսուցման և դասավանդման մեթոդաբանություն  4 կրեդիտ 

(16 ժամ՝ լսարանային, 104 ժամ՝ ինքնուրույն և արտալսարանային), 

6. Առարկայական թեմատիկ պլանավորում և դասի պլանավորում 2 կրեդիտ 

(8 ժամ՝ լսարանային, 52 ժամ՝ ինքնուրույն և արտալսարանային), 

7. Ուսումնառության գնահատում 2 կրեդիտ 

(8 ժամ՝ լսարանային, 52 ժամ՝ ինքնուրույն և արտալսարանային), 

8. Մանկավարժական  / կիրառական -վերլուծական/ պրակտիկա 3 կրեդիտ 

 (12 ժամ՝ լսարանային, 78 ժամ՝ ինքնուրույն և արտալսարանային), 

9. Ավարտական աշխատանք 3 կրեդիտ 

(12 ժամ՝ լսարանային, 78 ժամ՝ ինքնուրույն և արտալսարանային)։ 

III. ԴԱՍԱՎԱՆԴՎՈՂ ԱՌԱՐԿԱՆԵՐՆ ԸՍՏ ՈՒՍՈՒՄՆԱԿԱՆ ԾՐԱԳՐԻ 

1. Կրթության օրենսդրական հիմք 1 կրեդիտ 

(4 ժամ՝ լսարանային, 26 ժամ ինքնուրույն և արտալսարանային) 

 Դասընթացի նպատակը 

 Ներկայացնել ՀՀ կրթական օրենսդրության հիմքերը։ 

 Դասընթացի թեմաները 

▪ ՀՀ Անկախության մասին հռչակագիր։ 

▪ ՀՀ Սահմանադրություն։ 

▪ ՀՀ օրենքը «Կրթության մասին»։ 

▪ ՀՀ օրենքը «Հանրակրթության մասին»։ 

▪ Ուսուցչի պաշտոնի նկարագրությունը։ 

▪ ՀՀ օրենքը «Երեխայի իրավունքների մասին»։ 

▪ ՀՀ Աշխատանքային օրենսգիրքը։ 

▪ ՀՀ օրենքը «ՊՈԱԿ-ների մասին»։ 

▪ Դպրոցի կանոնադրության օրինակելի նմուշ։ 

▪ Աշակերտական խորհրդի կանոնադրության օրինակելի նմուշ։ 

 Դասընթացի վերջնարդյունքները 

Ավարտելով դասընթացը՝ ունկնդիրը կկարողանա. 

✓ ընթանրական պատկերացում ունենա ՀՀ սահմանադրական կարգի մասին, 

✓ ներկայացնել ՀՀ «Կրթության մասին» և «Հանրակրթության մասին» օրենքների հիմնական 

սկզբունքները, 

✓ ներկայացնել ՀՀ կրթական քաղաքականությունը, կրթության բնագավառի 

օրենսդրությունը, նորմատիվ և իրավական ակտերը, 

✓ ներկայացնել կրթության բովանդակությունն արտացոլող փաստաթղթերը 

մասնավորապես կրթակարգ, չափորոշիչներ, ծրագրեր և այլն, 

✓ ներկայացնել ուսուցչի իրավունքները և պարտականությունները՝ ելնելով կրթությունը և 

հանրակրթությունը կարգավորող ՀՀ օրենսդրական դաշտից, 

✓  քննարկել երեխաների և ուսուցչի իրավունքներն ու պարտականությունները, մարդու և 

հասարակության, մարդու և շրջակա միջավայրի հարաբերությունները կարգավորող 

էթիկական և իրավական նորմերը։ 

 

2. Հոգեբանություն 3 կրեդիտ 

(12 ժամ՝ լսարանային, 78 ժամ ինքնուրույն և արտալսարանային) 

 Դասընթացի նպատակը  

Ծանոթացնել ուսուցիչներին հոգեբանական գիտելիքներին և ձևավորել հոգեբանական 

օրինաչափությունները կիրառելու ունակությունները դասավանդման գործընթացում, ուսուցիչ-

աշակերտ   փոհարաբերություններում, ինչը կնպաստի ուսուցման արդյունավետությանը:   

Տեսական և գործնական դասընթացները հնարավորություն կտան ուսուցիչներին տիրապետել 

հոգեբանական գիտելիքների, հմտությունների, կարողությունների,  որոնց  կիրառման  շնորհիվ  

նրանք կկատարելագործեն դասընթացը  կազմակերպելու և վարելու հմտությունները, 

կբարձրացնեն դասավանդման, աշակերտների հետ հաղորդակցման արդյունավետությունը: 

Դասընթացի ընթացքում ունկնդիրները ձեռք կբերեն անձի ստեղծարար մտածողությունը 

զարգացնելու հմտություններ: Գործնական դասընթացները հնարավորություն կընձեռեն 

տիրապետել հաղորդակցման, ինքնակարգավորման հմտություններին:    

Դասընթացի թեմաները 

• Դեռահասների, պատանիների զարգացման հոգեբանական առանձնահատկությունները։ 

• Մանկավարժական հաղորդակցման հոգեբանական առանձնահատկությունները։ 

• Ուսուցիչ-աշակերտ հաղորդակցման առանձնահատկությունները, պատնեշները։ 

• Հաղորդակցման հմտությունների զարգացում։ 

• Կոնֆլիկտային իրադրությունների կանխարգելման հոգեբանական մեթոդները։  

• Ուսուցչի մասնագիտական զարգացման հոգեբանական առանձնահատկությունները։ 

• Ուսուցման գործընթացում աշակերտի ճանաչողական գործունեությունը ակտիվացնելու 

հոգեբանական առանձնահատկությունները։ 

• Ուսուցման գործընթացում աշակերտի ուշադրության կառավարման հոգեբանական 

առանձնահատկությունները։ 

• Օժտվածների ուսուցման հոգեբանական առանձնահատկությունները։ 

• Ստեղծարար մտածողություն. զարգացնելու միջոցները։ 

• Հույզերի դերը ուսուցման գործընթացում։ 

• Անձի հոգեբանական ինքնակարգավորման հմտությունների զարգացում։ 

Դասընթացի վերջնարդյունքները․  

Ավարտելով դասընթացը՝ սովորողը կտիրապետի 

✓ դեռահասների, պատանիների հոգեբանական առանձնահատկություններին, 

✓ ուսուցիչ-աշակերտ փոխհարաբերություններ կառուցելու կարողութուններին, 

✓ աշակերտների ճանաչողական ոլորտը ակտիվացնելու հմտություններին, 

✓ աշակերտների  հուզական ոլորտը կարգավորելու հմտություններին, 

✓ աշակերտների ստեղծարարությունը զարգացնելու մեթոդներին,  

✓ հոգեբանական ինքնակարգավորման հմտություններին,  

✓ մանկավարժական գործունեության մեջ հաղորդակցման:   

 

3. Մանկավարժության ընդհանուր հիմունքներ 5 կրեդիտ 

(20 ժամ՝ լսարանային, 130 ժամ՝ ինքնուրույն և արտալսարանային) 

 Դասընթացի նպատակը  

Ձևավորել «Մանկավարժություն» գիտության տեսական-մեթոդաբանական հիմունքների, 

մանկավարժական գործունեության ամբողջական համակարգի վերաբերյալ պատկերացումներ, 

նպաստել մանկավարժության հիմնական հասկացությունների յուրացմանը, զարգացնել մանկա-

վարժական մտածողությունը և մշակույթը, ձևավորել մանկավարժական երևույթները նկա-

րագրելու, մեկնաբանելու, մանկավարժական խնդիրների լուծման համար գիտահետազոտական 

մեթոդներ կիրառելու կարողություններ: 

 Դասընթացի թեմաները 

«Մանկավարժություն» գիտության առանձնահատկությունները  

▪ Մանկավարժության կատեգորիաները, առարկան և ուսումնասիրության մեթոդները։ 

▪ Մանկավարժության կառուցվածքը և համակարգը։ 

▪ Մանկավարժության կապն այլ գիտությունների հետ։ 

▪ Մանկավարժական մտքի զարգացման փուլերը։ 

ՈՒսուցում և կրթություն 

▪ «Մանկավարժական գործընթաց» հասկացության էությունը և նպատակը։ 

▪ Ուսուցման գործընթացի կառուցվածքը և բովանդակությունը։ 

▪ Կրթության էությունը և բովանդակությունը։ 

▪ Կրթության զարգացման արդի փուլի առանձնահատկությունները։ 

▪ Ներառական կրթություն։  

Դիդակտիկա և ուսուցման մեթոդաբանություն  

▪ Դիդակտիկայի առարկան և բովանդակությունը։ 

▪ Դիդակտիկայի սկզբունքները։ 

▪ Ուսուցման մեթոդները։  

Դաստիարակություն 

▪ Դաստիարակության գործընթացի նպատակը և բովանդակությունը։  

▪ Դաստիարակության տեսակները և տիպերը։ 

▪ Դաստիարակության սկզբունքները և մեթոդները։ 

▪ Անձնավորության բազային որակների կատարելագործումը։  

 Դասընթացի վերջնարդյունքները․  

 Ավարտելով դասընթացը՝ ունկնդիրը կկարողանա․ 

✓ ներկայացնել «Մանկավարժություն» գիտության բովանդակությունը և առանձնահատկու-

թյունները, 

✓ ձևակերպել մանկավարժության սկզբունքներն ու հիմնական դրույթները, բնութագրել 

կրթական նոր տեխնոլոգիաները, 

✓ կիրառել ժամանակակից մանկավարժական տեխնոլոգիաներ, ուսուցման արդյունավետ 

ռազմավարություններ և մեթոդներ, կատարել նախագծային աշխատանքներ և ներկայացնել 

արդյունքները, 

✓ աշխատել կրթական փաստաթղթերով (չափորոշիչներ, պլաններ, ծրագրեր, դասագրքեր, 

ձեռնարկներ և այլն), 

✓ արդյունավետ հաղորդակցվել և համագործակցել ծնողների, գործընկերների և համայնքի 

հետ՝ սովորողների ուսուցման և դաստիարակության խնդիրները լուծել նպատակով, 

✓ մանկավարժական տարբեր իրավիճակներում դրսևորել մասնագիտական վարպետություն 

(հասկանալ, գնահատել իրավիճակը և համարժեք լուծումներ գտնել՝ դրսևորելով պատաս-

խանատվություն, տակտ, ապրումակցում և այլն), 

✓ վերլուծել և գնահատել սեփական մասնագիտական աճի հնարավորությունները,  

✓ պլանավորել շարունակական կրթության և վերապատրաստման միջոցով հետագա 

մասնագիտական զարգացումը նաև ինքնակրթության ճանապարհով: 

 

4. Տեղեկատվական և հաղորդակցական տեխնոլոգիաների կիրառումը 

մասնագիտական կրթական ոլորտում 7 կրեդիտ 

(28 ժամ, լսարանային, 182 ժամ ինքնուրույն և արտալսարանային) 

Դասընթացի նպատակը  

Դասընթացի ունկնդիրներին ծանոթացնել ուսումնական գործընթացում տեղեկատվական և 

հաղորդակցման տեխնոլոգիաների կիրառման հնարավորություններին, մեթոդներին և ձևերին, 

կառավարման տարբեր համակարգերին և դրանց գործառական հնարավորություններին, կրթա-

կան կայքերին․ տեղեկատվական և հաղորդակցական տեխնոլոգիաների կիրառման միջոցով 

խթանել ունկնդիրների հմտությունների ձևավորման գործընթացի արդյունավետությունը, 

ձևավորել ունկնդիրների՝ ուսումնական գործընթացում տեղեկատվական տեխնոլոգիաների 

կիրառմամբ խնդիրներ լուծելու հմտություններ, տեղեկատվական տեխնոլոգիաների արդյունավետ 

կիրառմամբ զարգացնել ունկնդիրների գործնական կարողությունները և հմտությունները՝ 

գործնական առաջադրանքների կատարման միջոցով։  

Դասընթացի թեմաները 

▪ Տեղեկատվական և հաղորդակցական տեխնոլոգիաների կիրառումը ուսումնական գործ-

ընթացում։ 

▪ Դասապրոցեսի իրականացումը և կառավարումը Learning management system համակար-

գերի միջոցով։  

▪ Microsoft Teams համակարգի կիրառումը դասապրոցեսի կառավարման համար, վիրտուալ 

դասարանների ստեղծումը և վարումը, աշակերտների առաջադիմությունների ու ներկա-

յությունների մատյանների վարումը, ուսումնական նյութերի տրամադրումը, տնային 

աշխատանքների հանձնարարումը, ստուգումը, վերլուծումը ու գնահատումը և այլն։ 

▪ Տարբեր նշանակություններով մանկավարժական թվային նյութերի ստեղծումը, դրանց արդ-

յունավետ մշակումը և առցանց հասանելիության ապահովումը, ուսումնական նպատակով 

վիրտուալ մոդելների կիրառումը, տեղեկատվության նպատակային որոնման կազմակեր-

պումը, հավաքագրումը, պահպանումը նաև ամպային հարթակներում․ տեղեկատվության 

առցանց մշակման և փոխանցման տեխնոլոգիաների ներկայացում։ 

▪ Տարբեր առարկաների ուսումնական ծրագրերում օգտագործվող (Word, Excel, PowerPoint, 

SharePoint, OneNote և այլն) ծրագրային ապահովման ինտեգրումը մեկ հարթակում: Դպրո-

ցական ծրագրերում առկա էլեկտրոնային աղյուսակների Microsoft Excel և տեղեկատվական 

հենքերի կառավարման Access համակարգերի ներկայացում՝ ժամանակակից մոտեցում-

ներին համապատասխան, ընդլայնելով դրանց հնարավորությունները VBA ծրագրավո-

րումով։  

▪ Դասերի տեսաձայնագրման տեխնոլոգիաների ներկայացումը MS Teams համակարգի 

միջոցով՝ պահպանելով դրանք ամպային հարթակում, ինչպես նաև Windows 11 ներկա-

ռուցված անվճար ծրագրերով և այլ ժամանակակից միջոցներով։ 

▪ Արհեստական բանականության հիմունքների դասավանդումը դպրոցում, տվյալների 

մշակում և վերլուծություն Microsoft Power BI համակարգում, մեքենայական ուսուցման և 

Deep Learning տեխնոլոգիաների, նեյրոնային ցանցերի ծրագրավորման սկզբունքների և 

համացանցում հասանելի դրանց ուսումնական կամ թեստային մոդելների հնա-

րավորությունների ներկայացում։ 

▪ SunVote ապարատային հարթակի հնարավորությունների կիրառում՝ «ակտիվ» եղանակով 

դասապրոցեսի և հարցումների կազմակերպման համար։ 

 Դասընթացի վերջնարդյունքները․  

 Ավարտելով դասընթացը՝ ունկնդիրը կկարողանա 

✓ ուսուցման կառավարման տարբեր համակարգերի օգտագործմամբ, մասնավորապես, 

Microsoft Teams և համարժեք համակարգերում ստեղծել և վարել հեռավար դասընթացներ։ 

✓ ստեղծել և տեղադրել ուսումնական նյութեր, մոդուլներ, առաջադրանքներ, ստեղծել 

դասարաններ կամ խմբեր, դրանցում ներգրավել սովորողներին և իրականացնել դասեր, 

քննարկումներ և այլն, 

✓ ստեղծել  թվային առաջադրանքներ օգտագործելով տեսադասերի մշակման արդի 

գրծիքամիջոցների հնարավորությունները, 

✓ օգտագործել ուսուցման կազմակերպման ընթացքում մասնագիտական կրթական կայքերի 

տեղեկատվությունը։ 

Ունկնդիրները կտիրապետեն՝ 

✓ ուսուցման նորագույն մեթոդներին ու հնարներին, 

✓ առաջադրանքների ստեղծման մեթոդաբանությանը, 

✓ արհեստական բանականության տեսական և գործնական հիմնախնդիրներին, տվյալների 

մշակման և վերլուծման Microsoft Power BI համակարգում մեքենայական ուսուցման և 

Deep Learning տեխնոլոգիաներին, նեյրոնային ցանցերի ծրագրավորման սկզբունքներին,  

✓ SunVote և համարժեք ապարատային հարթակի օգտագործման եղանակներին:  

✓ սեփական մասնագիտական ոլորտում թվային ռեսուրսների մշակման և վարման եղա-

նակներին, կրթական կայքերի առանձնահատկություններին։ 

 

ՀԱՊՀ ՇԿ և ԴՎ կենտրոնը ունի ժամանակակից լսարաններ, որոնք հագեցած են 

դասընթացների  իրականացման համար բոլոր անհրաժեշտ տեխնիկական և ծրագրային 

միջոցներով: Մասնավորապես. 80 հատ Core i5 և i7 11- և 12-րդ սերնդի համակարգիչներ, 

մասնագիտացված տեսագրող սարքավորումներ, մեդիակենտրոն, Web ու ֆայլ (NAS) 

սերվերներ, Sun Vote ապարատային հարթակ, ծրագրային ապահովման (Windows 11, Windows 

Server 2019/22, Office 365, MSTeams, Power BI և այլն) բոլոր անհրաժեշտ արտոնագրեր: 

 

 

5. Ուսուցման և դասավանդման մեթոդաբանություն  4 կրեդիտ 

(16 ժամ՝ լսարանային, 104 ժամ՝ ինքնուրույն և արտալսարանային), 

 Դասընթացի նպատակը  

 Ներկայացնել ակտիվ և փոխներգործուն դասավանդման մեթոդաբանությունը, առանձին 

 առարկաների դասավանդման մեթոդիկաները, ինտեգրված ուսուցումը՝ կիրառելով  

 ամբողջական և բազմակողմանի մոտեցում աշխատանքներին, նախագծային ուսուցման 

 մեթոդաբանությանը։ 

 Դասընթացի թեմաները 

▪ Ակտիվ և փոխներգործուն ուսուցման մեթոդիկա։  

▪ Առարկայական (մայրենի լեզվի և գրականության, օտար լեզուների, պատմության, հասա-

րակագիտության, մաթեմատիկայի, ֆիզիկայի, քիմիայի, կենսաբանության, աշխարհագրու-

թյան) դասավանդման մեթոդիկաներ։ 

▪ Քննական-վերլուծական մտածողության խթանման մեթոդիկա։  

▪ Նախագծային ուսուցման և փոփոխությունների վրա հիմնված ուսումնառության մեթոդի-

կա:  

 Դասընթացի վերջնարդյունքները  

 Ավարտելով դասընթացը՝ ունկնդիրները կկարողանան․ 

✓ համեմատել աշակերտակենտրոն մոտեցման ուժեղ և թույլ կողմերը և հնարավոր ռիսկերը,  

✓ նկարագրել տվյալ առարկայի դասավանդման առանձնահատկությունները, առանձին մո-

տեցումները և մեթոդները,  

✓ կիրառել դասավանդման ակտիվ մեթոդներ,  

✓ վերլուծել նախագծային ուսուցման դերը և դրա շրջանակներում ուսուցչի և աշակերտի դե-

րերը,  

✓ վերլուծել նախագծային աշակերտական առաջնորդության զարգացման գործում և նախա-

գծային ուսումնառութան, այդ թվում՝ նաև փոփոխությունների վրա հիմնված ուսումնառու-

թյան (ՓՀՈԻ֊)֊ նպատակները և փուլերը,  

✓ կազմակերպել աշակերտակենտրոն ուսումնառություն՝ ըստ աշակերտների կարիքների։ 

 

6. Առարկայական թեմատիկ պլանավորում և դասի պլանավորում 2 կրեդիտ 

(8 ժամ լսարանային, 52 ժամ ինքնուրույն և արտալսարանային) 

 Դասընթացի նպատակը  

 Ներկայացնել դասին պատրաստվելու երկու փուլերի՝ նախնական՝ առարկայական թեմա-

տիկ պլանավորման և անմիջական՝ դասի պլանավորման բովանդակությունն ու կարևորությունը, 

սկզբունքները և իրականացման մեթոդները: 

 Դասընթացի թեմաները 

▪ Նպատակների սահմանում և ուսումնական նյութի թեմատիկ պլանավորում։ 

▪ Թեմատիկ պլանի կառուցվածքը։ 

▪ Թեմատիկ պլանավորում՝ հաշվի առնելով չափորոշչային պահանջները։ 

▪ Դասի պլանավորում։ Դասի սկիզբ և նպատակների սահմանում։ 

▪ Դասի պլանավորում։ Նոր նյութի ներկայացում և ընկալման ստուգում։ 

▪ Դասի պլանավորում։ Գործնական աշխատանք։ 

▪ Դասի պլանավորում։ Ինքնուրույն աշխատանք։  

 Դասընթացի վերջնարդյունքները  

 Ավարտելով դասընթացը՝ ունկնդիրները կկարողանան․ 

✓ ներկայացնել դասի և թեմատիկ պլանավորման նշանակությունը ուսումնառության համար,  

✓ ներկայացնել տվյալ առարկայի ուսումնական նյութի գիտականորեն հիմնավորված 

բաշխումը (ծավալը և հերթականությունը) ժամանակի մեջ,  

✓ կազմել երկարաժամկետ թեմատիկ պլան՝ օգտագործելով ուսումնառության թեմատիկ 

պլանավորման գործիքը,  

✓ մշակել և իրագործել ուղղակի հրահանգմամբ դասապլան՝ հստակ նշելով դասապլանի 

փուլերը, 

✓ Ուսումնասիրել շաբաթվա ընթացքում անցկացվող դասերի պլանները և առանձնացնել 

ուսուցման հիմնական նպատակները: Նպատակներին հասնելու համար ընտրել մեթոդներ 

և հնարներ:  

 

7. Ուսումնառության արդյունավետության գնահատում 2 կրեդիտ 

(8 ժամ լսարանային, 52 ժամ ինքնուրույն և արտալսարանային) 

 Դասընթացի նպատակը  

Ներկայացնել առաջընթացի գնահատման կարևորությունը, գնահատման տեսակները (հայտ-

որոշիչ (դիագնոստիկ), ամփոփիչ, առաջնորդության կարողունակությունների գնահատում-

ներ), ինքնագնահատման և փոխադարձ գնահատման մեթոդները և հնարները, գնահատման 

անցկացման և վերլուծության ձևերը։ 

 Դասընթացի թեմաները 

▪ Գնահատման հիմնական նպատակը, խնդիրները և միջոցները։ 

▪ Գնահատումը որպես ուսումնական գործընթացի արդյունավետության և ուսուցման 

արդյունքների բացահայտման միջոց։  

▪ Հանրակրթության պետական չափորոշիչ․Սովորողի ուսումնառության արդյունքների 

գնահատման սկզբունքները։ 

▪ Ակադեմիական հայտորոշիչ գնահատումների վերլուծություն և կազմում։ 

▪ Աշակերտի արտահայտման գնահատում։ 

▪ Աշակերտների վարքի գնահատում և հետադարձ կապի տրամադրում։ 

▪ Արժեքային բաղադրիչի գնահատում դասի ժամանակ և հետադարձ կապի տրամադրում 

աշակերտներին։ 

 Դասընթացի վերջնարդյունքները 

✓ պարզել յուրաքանչյուր սովորողի գիտելիքների, կարողությունների ու հմտությունների 

մակարդակը,  

✓ սահմանել ուսումնառության գնահատման տեսակները (հայտորոշիչ, ամփոփիչ, ձևավո-

րող), տարբերակել հայտորոշիչ, ամփոփիչ թեստի կազմության սկզբունքներն ու քայլերը,  

✓ կազմել առարկայական հայտորոշիչ և ամփոփիչ թեստեր և վերլուծել դրանց արդյունքները,  

✓ կիրառել և վերլուծել աշակերտի կարողունակությունների, այդ թվում՝ նաև աշակերտների 

վարքային և արժեքային բաղադրիչների գնահատման գործիքը ։ 

 

 

8. Պրակտիկա 3 կրեդիտ 

(12 ժամ՝ լսարանային, 78 ժամ՝ ինքնուրույն և արտալսարանային), 

 

 Պրակտիկայի նպատակը 

Դասընթացի ունկնդիրներին հնարավորություն ընձեռել՝ գործնականում կիրառելու 

ձևավորված կարողունակությունները։ 

 Դասընթացի վերջնարդյունքները 

Պրակտիկայի ավարտին ունկնդիրը կկարողանա․ 

✓ իր առարկայական տիրույթում կազմել դասի պլաններ, 

✓ վերլուծել և անդրադարձ կատարել անցած դասերի ուժեղ և թույլ կողմերին և բարելավման 

ուղիներին,  

✓ ստեղծել և կիրառել հայտորոշիչ և ամփոփիչ թեստեր, վերլուծել աշակերտների արդյունք-

ները։ 

 

 

9. Ավարտական աշխատանք 3 կրեդիտ 

(12 ժամ լսարանային, 78 ժամ ինքնուրույն և արտալսարանային) 

Ավարտական աշխատանքի նպատակը  

Ձևավորել ունկնդիրների՝ անցած նյութերն ամփոփելու, ավարտական աշխատանք կատա-

րելու և ներկայացնելու կարողությունները և հմտությունները։ 

➢ Ուսումնառության ավարտին ուսուցչի կողմից ներկայացվող ավարտական աշխատանքը՝ 

«ուսուցչի պորտֆոլիոն», կազմվում է ըստ նախապես սահմանված չափանիշների։  

➢ Պորտֆոլիոն պետք է լինի էլեկտրոնային տարբերակով և կազմված լինի երկու հիմնական 

մասից՝ փաստական հատված և վերլուծական հատված։ 

➢ Փաստական հատվածում ուսուցիչը հավաքում է իր ուսումնառությունն ամփոփող փաս-

տական հիմքերը՝ դասի պլանների, դասի լուսապատկերների, գնահատման թեստերի, 

աշակերտների աշխատանքների, իր դասընթացավարից ստացված հետադարձ կապի 

նմուշները, դասարանային մշակույթի ստեղծման գործողությունների պլանը, ծնողների 

ներգրավման ռազմավարությունը և այլն։ 

➢ Վերլուծական հատվածում ուսուցիչը վերլուծում է իր առաջընթացը և ներկայացնում իր 

սովորածը՝ պատասխանելով նախապես սահմանված տրամաբանական հարցերին։  

➢ Այս հատվածը գնահատվում է ըստ նախապես կազմված խորագրի։  

➢  Վերլուծականի գնահատումն ամփոփվում է ըստ բառային նկարագրիչի՝ «անցողիկ» կամ 

«ոչ անցողիկ»։  

IV ԸՆԴՀԱՆՈՒՐ ԴՐՈՒՅԹՆԵՐ 

 

Դասընթացի անցկացման ձևը 

✓ Դասընթացի լեզուն հայերենն է։ 

✓ Դասընթացը կարող է իրականացվել ստացիոնար, հեռավար և հիբրիդային եղանակներով։ 

✓ Դասընթացը կազմակերպվում է ընդհանուր, խմբային ձևերով և առանձնահատուկ 

դեպքերում անհատական։ 

✓ Խմբերը կազմվում են 5-10 սովորողներով՝ ըստ իրենց դասավանդման առարկայական ուղ-

ղությունների։  

✓ Յուրաքանչյուր խմբի հետ աշխատում են 1- 2 մասնագետ-դասընթացավարներ (դասախոս)։ 

 

 

Դասընթացը վարող մասնագետ-դասընթացավարին (դասախոս) ներկայացվող 

պահանջները 

 

✓ դասընթացի առարկայական ծրագիր կազմելու կարողություն, 

✓ դասավանդման, գնահատման ժամանակակից մեթոդներին, տեխնոլոգիաներին 

տիրապետում, 

✓ հետազոտական աշխատանքների իրականացման հմտություններ, 

✓ հաղորդակցական հմտություններ՝ուսումնառողի հետ միջանձնային 

հարաբերությունների հաստատման համար, 

✓ կառավարման հմտություններ։ 

 

 

Դասընթացի դիմորդներին ներկայացվող պահանջները 
 

✓ դիմորդները պետք է ունենան համապատասխան մասնագիտական կրթություն, 

համագործակցության և հաղորդակցության հմտություններ, նոր իրադրություններում 

խնդիրների լուծման ունակություններ: 

 


